

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	 1. Իրավական ակտի ընդունման անհրաժեշտությունը. Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է 2023 թվականի մարտի 26-ին ՀՀ Շիրակի մարզի Անի և ՀՀ Սյունիքի մարզի Սիսիան համայնքներում  կայանալիք ավագանիների ընտրությունների գործընթացի հրապարակայնությունն ապահովելու նպատակով՝ ընտրությունների քվեարկության ընթացքի և արդյունքների ամփոփման գործընթացի, ինչպես նաև ընտրատարածքային ընտրական հանձնաժողովների նիստերի, վերահաշվարկի տեսանկարահանման և միաժամանակյա համացանցային հեռարձակման ծառայությունների (այսուհետ՝ Ծառայություններ) ձեռքբերման անհրաժեշտությամբ: 
Ծառայությունների առանձնահատկությամբ պայմանավորված, և հաշվի առնելով, որ գնումը մրցակցային որևէ ձևի կիրառմամբ ժամկետի առումով անհնար է կազմակերպել, ինչպես նաև նկատի ունենալով այն հանգամանքը, որ նախորդ երկու համապետական ընտրությունների ժամանակ տեղամասերից քվեարկության ընթացքի և արդյունքների ամփոփման գործընթացի տեսանկարահանումը և հեռարձակումը պատշաճորեն ապահովվել է «ՅՈՒՔՈՄ» ՓԲԸ-ի կողմից` նախագծով առաջարկվում է «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա պայմանագիր կնքել նախորդ ընտրությունների ժամանակ տեղամասերից քվեարկության ընթացքի և քվեարկության արդյունքների ամփոփման գործընթացի տեսանկարահանման և հեռարձակման գործընթացում մասնագիտական փորձառություն ունեցող «Յուքոմ» ՓԲԸ-ի հետ՝ 48 068 561 ՀՀ դրամ (ներառյալ ԱԱՀ) գումարի չափով: 
Միաժամանակ, նախագծով առաջարկվում է Հայաստանի Հանրապետության վարչապետի աշխատակազմի ամրացված՝ 70 հատ «Avigilon 2.0C-H4SL-BՕ1-IR» մակնիշի տեսախցիկները և 70 հատ «PoE-Injector-STD-EՍ Single port» մակնիշի տեսախցիկին հարակից սնուցման սարքերը 3 ամիս ժամկետով անհատույց օգտագործման իրավունքով հանձնել «Յուքոմ» փակ բաժնետիրական ընկերությանը:
	«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
	Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
	Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն. 

